
				এই পাতাটির মুদ্রণ সংশোধন করা প্রয়োজন। 
अठेभ *ब्रिएष्झन-ज|ङ्श्वग्न । վեֆ
রোহী। সেই অশ্বারোহী তাহার বিষম শত্রু ও সহোদর ভ্রাতা
শক্ত !
রোষে প্রতাপসিংহ কহিলেন—সংগ্রাম সিংহের পৌত্র হইয়t মোগলের দাস হইয়াছ, ইহাতে ও যথেষ্ট কলঙ্ক হয় নাই ; এক্ষণে ভ্রাতাকে বধ করিতে পশ্চাদ্ধাবন করিয়াছ ? কুলকলঙ্ক ! প্রতাপসিংহ অদ্য সংগ্ৰামসিংহের বংশ নিষ্কলঙ্ক করিবে । শক্ত প্রতাপের কথায় ভীত হইলেন না, রুষ্ট হষ্টলেন না, ধীরে ধীরে প্রতাপের নিকট আসিয়া বলিলেন-ভ্রাতঃ, একদিন তোমার প্রাণনাশে ইচ্ছুক হইয়াছিলাম, কিন্তু অদ্য সে ইচ্ছা তিরোহিত হইয়াছে। অদ্য তোমার-বীরত্ব দেখিয়া মোহিত হইয়াছি, পূৰ্ব্বদোষ ক্ষমা কর, ভ্রাতাকে অলিঙ্গন দান কর ।
প্রতাপসিংহ দেখিলেন, শক্তের নয়নে জল । বহুদিনের বৈরভাব দূরে গেল, ভ্রাতৃস্নেহে উভয়ের হৃদয় উথলিল, উভয়ে উভয়কে সস্নেহে আলিঙ্গন করিলেন ।
প্রতাপের মহত্ত্ব, ও প্রতাপের বীরত্ব, দেপিয়া অদ্য শক্তের বৈরভাব তিরোহিত হইয়াছে, বহু বংসরের ভ্রাতৃবিরোধ তিরোহিত হইয়াছে। ভ্রাতার নিকট ভ্রাতা ক্ষম যাদ্ধা করিতেছে, প্রতাপ কি সেই স্নেহদানে বিরত হইবেন ? প্রতাপ পূৰ্ব্বদোষ বিস্তৃত হইলেন, সাশ্রনয়নে হৃদয়ের ভ্রাতাকে হৃদয়ে ধারণ করিলেন ।
যে দুই জন মোগল প্রতাপকে পশ্চাদ্ধাবন করিয়াছিল, তাহারা কোথায় ? শক্ত দূর হইতে তাহাদিগকে দেখিয়া ছিলেন, ভ্রতার প্রাণনাশের সম্ভাবনা দেখিয়া অব্যৰ্থ বর্ষায় সে মোগলদিগের প্রাণনাশ করিয়াছেন।

